
Die Brüder Herzöge Simon, Konrad, Ludwig und Friedrich, Söhne Herzog
Konrads von Teck, eignen dem Kloster Kirchheim Güter daselbst.

Teck, 1299. November 25.

Wir herzog Symon, Cůnrat, Ludewig unde Friderich gebrůder herzogen Cůn-
rates seligen sune von Tecke tůien kunt allen den die disen brief sehent alder
horent lesen, daz wir dis gůt, daz hie nach geschriben stat: sehs und drizig
juchhart aggers ze Kirchain und zwaier mannemat wiso, die an dem bach
gen Wangen ligent, daz Wolfram selige der Kener und Diether sin sun von
uns ze lehen heten, daz der selbe Diether der . . priorinne und dem convente
und dem closter ze Kirchain zů sinen swestern hat geben, der aigenschaft
und alles des rehtes, daz wir an dem selben gůt heten, uns willeclich verzigen
haben und ez dem vor gnanten closter ze Kirchain für ain fries aigen ledeclich
gigeben haben und geben mit disem brieve. Unde das dis ganz und stete und
an allen zwifel belibe, so geben wir in disen brief mit herzogen Symons insigel
versigelt. Wir herzog Symon von Tecke henket unser insigel an disen brief fur
uns und fur unser brueder die vor gnanten, wan sie noch nit aigener insigel
hant, ze ainem gwissene urkunde alles des, daz an disem brieve geschriben
stat. Diz dinges sint geziuge: unser veter herzog Herman von Tecke, grave
Gozze von Tuwingen, der . . Herter von Oswil, herr Cůnrat der Munich von
Tetingen, herr Cůnrat der Rusze, herr Ůlrich der Munt ritter, Hainrich der
Kiver, Craft der Kener, Heinrich von Eschisteten, Bertolt der Vlache, Bertolt
von Mannesperc, Isenli, Hainrich Swenzeli und ander erber lui te genuege.

Dirre brief wart geben ze Tecke, in dem jar do man zalt von gottes geburte
zwelf hundert jar niunzig jar und in dem niunden jar, an sant Katheri[n]en
tage.

—

Textabdruck folgt dem Original.

Siegel abgegangen.

Überlieferung und Publikationen

Lagerort:
HStA Stuttgart

Signatur/Titel des Originals:
A 493 U 15

Regesten:
Ecker: Kloster St. Johannes-Baptista Nr. 44

Weitere Angaben

Sprache:
Deutsch

Ausstellungsort:
Teck

Aussteller:
Simon; Herzog von Teck Konrad; Herzog von Teck, Sohn Konrads Lud-
wig; Herzog von Teck Friedrich; Herzog von Teck

Ortsindex:
Dettingen unter Teck Wohnplatz (323)

Dettingen unter Teck, ES

Ehestetten Wohnplatz (15866)

Ehestetten, Hayingen, RT

Kirchheim unter Teck Wohnplatz (373)

Kirchheim unter Teck, ES

Mannsberg (Burg) Wüstung (21588)

Mannsberg (Burg), Dettingen unter Teck, ES, W

Oßweil Wohnplatz (1028)

Oßweil, Ludwigsburg, LB

Teck Wohnplatz (437)

Teck, Owen, ES

Tübingen Wohnplatz (16214)

Tübingen, TÜ

Wangen Wüstung (25483)

Wangen, Kirchheim unter Teck, ES, W

